
 
 
 
 
 
Nr. 632 20. júní 2011 

REGLUGERÐ 
um (6.) breytingu á reglugerð nr. 672/2008 um hámarksgildi varnarefnaleifa 

í matvælum og fóðri. 
 

1. gr. 
Innleiðing. 

Ákvæði samningsins um Evrópska efnahagssvæðið sem vísað er til í XII. kafla II. viðauka skulu 
öðlast gildi með breytingum og viðbótum sem leiðir af II. viðauka, bókun 1 við samninginn og 
öðrum ákvæðum hans. Á grundvelli eftirtalinna ákvarðana sameiginlegu EES-nefndarinnar öðlast 
eftirfarandi EB-gerðir gildi hér á landi: 

A. Reglugerð framkvæmdastjórnarinnar (ESB) nr. 459/2010 um breytingu á II., III. og IV. 
viðauka við reglugerð Evrópuþingsins og ráðsins (EB) nr. 396/2005 að því er varðar 
hámarksgildi leifa fyrir tiltekin varnarefni í eða á tilteknum afurðum. Reglugerðin var felld 
inn í EES-samninginn með ákvörðun sameiginlegu EES-nefndarinnar nr. 29/2011 frá 1. maí 
2011. Reglugerðin er birt í EES-viðbæti við Stjórnartíðindi Evrópusambandsins nr. 29, frá 
19. maí 2011, bls. 164. 

B. Reglugerð framkvæmdastjórnarinnar (ESB) nr. 600/2010 um breytingu á I. viðauka við 
reglugerð Evrópuþingsins og ráðsins (EB) nr. 396/2005 að því er varðar viðbætur og 
breytingar á dæmum af skyldum yrkjum eða öðrum afurðum sem sama hámarksgildi leifa 
gildir um. Reglugerðin var felld inn í EES-samninginn með ákvörðun sameiginlegu EES-
nefndarinnar nr. 29/2011 frá 1. maí 2011. Reglugerðin er birt í EES-viðbæti við Stjórnar-
tíðindi Evrópusambandsins nr. 29, frá 19. maí 2011, bls. 211. 

C. Reglugerð framkvæmdastjórnarinnar (ESB) nr. 765/2010 um breytingu á II. og III. viðauka 
við reglugerð Evrópuþingsins og ráðsins (EB) nr. 396/2005 að því er varðar hámarksgildi 
leifa fyrir klórþalóníl, klóþíanidín, dífenókónasól, fenhexamíð, flúbendíamíð, nikótín, spíró-
tetramat, þíaklópríð og þíametoxam í eða á tilteknum afurðum. Reglugerðin var felld inn í 
EES-samninginn með ákvörðun sameiginlegu EES-nefndarinnar nr. 30/2011 frá 1. maí 
2011. Reglugerðin er birt í EES-viðbæti við Stjórnartíðindi Evrópusambandsins nr. 29, frá 
19. maí 2011, bls. 235. 

 
2. gr. 

Eftirlit. 
Matvælastofnun og heilbrigðisnefndir sveitarfélaga undir yfirumsjón Matvælastofnunar fara 

með eftirlit með því að ákvæðum þessarar reglugerðar vegna matvælaeftirlits sé framfylgt í samræmi 
við 6. og 22. gr. laga nr. 93/1995 um matvæli. 

 
3. gr. 

Þvingunarúrræði og viðurlög. 
Um brot gegn reglugerð þessari fer samkvæmt 30. gr., 30. gr. a – 30. gr. e og 31. gr. laga nr. 

93/1995 um matvæli. 
 

4. gr. 
Lagastoð. 

Reglugerð þessi er sett samkvæmt heimild í 31. gr. a laga nr. 93/1995 um matvæli. 

5. gr. 
Gildistaka. 

Reglugerð þessi öðlast þegar gildi. 
 

Sjávarútvegs- og landbúnaðarráðuneytinu, 20. júní 2011. 
 

Jón Bjarnason. 
Baldur P. Erlingsson. 

__________ 

